
Transcription du poeme

TexteQuelle tu es, tu ne peux pas congnoistre
En ung mirouer qui te demonstre a estre
Tresbelle & doulce et tu es fiere & rude

Croy pour certain qu’il te ment et illude

Ton cueur qui est du mien seigneur et maistre.
Cestuy en toy faict augmenter et croistre

Ton grant desdaing qui ma douleur faict naistre
Car cause il est dont toy mesmes te cuide.
Quelle tu es

Se tu veulx donc doresnavant plus estre

Par luy trompée, et ton faict recongnoistre
Laisse ce verre ou ton sens se oultrecuide

En moy te mire & y metz ton estude

Qui te fera tout au vray apparoistre.

Quelle tu es

